
މީ ފުރާނައިން ވެވޭ ވަޢުދެކޭ
ލޯބިވާތީ ކިޔާދޭނަމޭ

ހިތްވަނީ ދޭހިތޭ މަރުވިޔަސް މީތެދޭ
އެކުގަ ނިމިގެން ދިއުން ބޭނުމޭ

މީފުރާނައިން .....

ސިއްރު ސިއްރުން ބުނަންހޭ ތެދޭ
ހާދަ ރީއްޗޭ ކަލާ ހީލުމުން
ކަޅިރަވައިގާ އެވާ ތޫނުކަން
ގައިމެ ކަތިލައިފިއޭ ޝާޢިރުން

ތިޔަ ދުލުން އާއެކޭ ލޯބިވޭ ބުނެލުމުން
ގައިމެ ހަނދުވެސް އަތަށްދޭނަމޭ

މީފުރާނައިން ......

މާދުރުން ފެނިލިޔަސް ހީވެޔޭ
މާމަލުގެ ރަނިކަމޭ އަސްލު ތީ
ނަސްލު ފެށިފައި ވަނީ މީ ތެދޭ
އަސްލު ރަނުގާ ވިދާލާ ގޮތޭ

ގަސްތުގާ ނޫނަކަސް އެއްފަހަރު ހީލިޔަސް
ބަސްބުނާހާ އަގެއް ދޭނަމޭ

މީ ފުރާނައިން ....

ރަސްކަމެއް ހަމަހިލާ ނޭދެމޭ
ފަސްފަހަތުގާ ހިނގާދާނަމޭ

ކަޝްފުކުރަމުން ތިހިތްދޭންބުނޭ
ގަސްގަހުން އުދުހިލާ ދާނަމޭ

ފަސްނުޖެހި ރަންކިޔާ އިސްނަގައިގެން ކަލާ

ލަޝްކަރެއްހާ މުތީ ދޭނަމޭ
މީ ފުރާނައިން ....


